ՀԱՇՎԵՏՎՈՒԹՅՈՒՆ
2024 թվականի դեկտեմբերի 1-ից 4-ը Շվեյցարիայի Համադաշնություն (քաղաք Ժնև) գործուղման արդյունքների մասին

1. Անունը, ազգանունը, զբաղեցրած պաշտոնը
Ներսես Զեյնալյան, Հայաստանի Հանրապետության արդարադատության նախարարի խորհրդական
2. Գործուղման վայրը, ժամկետները
Շվեյցարիայի Համադաշնություն՝ քաղաք Ժնև, 2024 թվականի դեկտեմբերի 1-ից 4-ը
3. Հրավիրող կողմը
Միավորված Ազգերի Կազմակերպության Ռասսայական խտրականության բոլոր ձևերի դեմ պայքարի կոմիտե
4. Գործուղման նպատակը (աշխատանքային ո՞ր խնդրի լուծման համար էր նախատեսված գործուղումը)
Գործուղման նպատակը հայկական պատվիրակության կազմում Միավորված Ազգերի Կազմակերպության Ռասսայական խտրականության բոլոր ձևերի դեմ պայքարի կոմիտեի 114-րդ նստաշրջանում Հայաստանի Հանրապետության հերթական պարբերական զեկույցի ներկայացումն էր՝ Արդարադատության նախարարության իրավասության շրջանակներին վերաբերող հարցերի մասով։
5. Քննարկված թեմաները
Հայաստանի Հանրապետության զեկույցի ներկայացման շրջանակներում քննարկվել են 2020-ին թվականին ներկայացված զեկույցից ի վեր կատարված աշխատանքների վերաբերյալ նորությունները, ինչպես նաև Հայաստանի Հանրապետության կողմից Ռասսայական խտրականության բոլոր ձևերի դեմ պայքարի միջազգային կոնվենցիայի շրջանակներում ստանձնած պարտավորությունների կատարման ընթացքը։
6. Հանդիպումները, ելույթները, բարձրացված կամ քննարկված հարցերը
Գործուղման ընթացքում երկկողմ հանդիպումներ նախատեսված չեն եղել։ Պատվիրակությունը մասնակցել է Ռասսայական խտրականության բոլոր ձևերի դեմ պայքարի կոմիտեի 114-րդ նստաշրջանի աշխատանքներին՝ ներկայացնելով Հայաստանի Հանրապետության պարբերական զեկույցը։ Զեկույցի շրջանակներում Արդարադատության նախարարության լիազորություններին էին առընչվում հատկապես Մարդու իրավունքների պաշտպանության ազգային ռազմավարության և դրանից բխող 2020-2022, ինչպես նաև 2023-2025 թվականների գործողությունների ծրագրերով իրականացված և իրականացվելիք աշխատանքները։
Կոմիտեում առանձնակի հետաքրքրության առարկա էին հանդիսանում «Իրավահավասարության ապահովման և խտրականությունից պաշտպանության մասին» օրենքի, ինչպես նաև «Ազգային փոքրամասնությունների մասին» օրենքների նախագծերի մշակման ընթացքը և ընդունման ժամկետները՝ հաշվի առնելով այն հանգամանքը, որ նշված իրավական ակտերով և դրանց հարակից նախագծերի փաթեթով են մեծամասամբ կատարվելու Հայաստանի Հանրապետության կողմից Ռասսայական խտրականության բոլոր ձևերի դեմ պայքարի միջազգային կոնվենցիայի շրջանակներում ստանձնած պարտավորությունները։
7. Հանդիպման կամ հավաքի ժամանակ ընդունված որոշումները, պայմանավորվածությունները, ստորագրված փաստաթղթերը
Նստաշրջանի ընթացքում որոշումների ընդունում կամ փաստաթղթի ստորագրում չի նախատեսվել։ Ընթացակարգի համաձայն՝ Ռասսայական խտրականության բոլոր ձևերի դեմ պայքարի կոմիտեի կողմից ներկայացվելու են զեկույցի հիման վրա գնահատականները և համապատասխան խորհրդատվական եզրակացությունները։
8. Առաջարկությունները, դրանց ընթացք տալու վերաբերյալ առաջարկները՝ եղանակը, ձևը, ժամկետները, պատասխանատուները, ակնկալվող արդյունքները
Աշխատանքների արդյունավետ կազմակերպման և Ռասսայական խտրականության բոլոր ձևերի դեմ պայքարի կոմիտեին հաջորդ տարիների ընթացքում հերթական զեկույցների ներկայացման համար տեղեկությունների հավաքագրման համար առաջարկվում է դիտարկել կոմիտեի կողմից ներկայացվող եզրակացությունները և խորհրդատվական առաջարկությունները, իրականացնել ռասիզմի և ատելության խոսքի դեմ պայքարի աշխատանքների մասով վիճակագրության ընթացիկ հավաքագրում, ինչպես նաև ազգային փոքրամասնությունների հետ իրականացվող աշխատանքների մասով վիճակագրական տեղեկություններ։ Աշխատանքներն իրականացնել ինչպես Արդարադատության նախարարության աշխատակազմում, այնպես էլ ենթակա մարմիններում։
9. Ստորագրությունը, ամսաթիվը
Ներսես Զեյնալյան

